
I. IZVJEŠTAJ NEZAVISNOG REVIZORA 

Predmet 

Ured za reviziju institucija u Federaciji Bosne i Hercegovine proveo je praćenje postupanja po 
preporukama iz Izvještaja o finansijskoj reviziji Javnog preduzeća „Visoko Ekoenergija“ d.o.o. Visoko 
za 2021. godinu,1 u skladu s odredbama Zakona o reviziji institucija u FBiH („Službene novine FBiH“, br. 
22/06), u skladu s INTOSAI Okvirom profesionalnih objava2 i Procedurom za praćenje postupanja po 
preporukama iz izvještaja o finansijskoj reviziji.  

Vrhovne revizijske institucije imaju važnu ulogu u praćenju preduzetih mjera subjekta revizije 
shodno ISSAI-ju 100 – Osnovni principi revizije javnog sektora. Praćenje je usmjereno na to da li je 
subjekt revizije adekvatno adresirao postavljena pitanja, te se prilikom praćenja razmatraju i šire 
implikacije. 

 

Odgovornost rukovodstva za postupanje po preporukama 

Direktor Javnog preduzeća „Visoko Ekoenergija“ d.o.o. Visoko odgovoran je za pripremu programa 
provođenja datih preporuka, za provođenje i za izvještavanje o provedbi. 

 

Odgovornost revizora 

Naša odgovornost je da provedemo praćenje i damo ocjenu i zaključak o postupanju po datim 
preporukama. Praćenje podrazumijeva proces objektivnog prikupljanja i procjenjivanja dokaza kako bi 
se utvrdilo da li je subjekt revizije i u kojoj mjeri preduzeo aktivnosti s ciljem otklanjanja utvrđenih 
neusklađenosti, slabosti i propusta koji su identifikovani u revizorskom izvještaju.  

Meksička deklaracija3 daje slobodu VRI4 da iznose zapažanja i daju preporuke u izvještajima o 
reviziji. Također, Deklaracijom se nalaže postojanje efektivnih mehanizama za praćenje postupanja po 
preporukama VRI, odnosno da VRI imaju vlastiti interni sistem praćenja kojim se osigurava da revidirani 
subjekti na odgovarajući način i propisno odgovore na nalaze i preporuke VRI, kao i one koje utvrdi 
zakonodavna vlast, neki od njenih odbora/komisija ili upravni odbor revidiranog subjekta. 

Shodno INTOSAI-ju P 12 – Vrijednosti i koristi vrhovnih revizorskih institucija – pokretanje 
promjena u životima građana, VRI trebaju imati efektivne mehanizme za praćenje realizacije 
preporuka, te javno izvještavati o preduzetim mjerama, s ciljem jačanja odgovornosti državnih i javnih 
organa.  

Praćenje uključuje ispitivanje, testiranje i prikupljanje dovoljnih i adekvatnih revizijskih dokaza koji 
potkrepljuju zaključke iskazane po pitanju postupanja po datim preporukama.  

Nezavisni smo od Javnog preduzeća „Visoko Ekoenergija“ d.o.o. Visoko u skladu s ISSAI-jem 130 
– Etički kodeks, i ispunili smo etičke odgovornosti.  

Vjerujemo da su revizijski dokazi koje smo pribavili dovoljni i odgovarajući da osiguraju osnovu za 
naš zaključak.  

 

 

 

 
1 Broj: 01-02-09-11-4-3504-7/21 
2 Odluka o usvajanju i objavi INTOSAI Okvira profesionalnih objava, „Službene novine FBiH“, broj 17/25. INTOSAI Okvir profesionalnih objava (engl. IFPP) 
čini tri nivoa objava: INTOSAI principi (INTOSAI-P), Međunarodni standardi vrhovnih revizijskih institucija (ISSAI) i INTOSAI smjernice (GUID). 
3 INTOSAI-P 10 – Meksička deklaracija o nezavisnosti vrhovnih revizijskih institucija 
4 VRI – vrhovne revizijske institucije 

Zaključak 

Na osnovu praćenja postupanja po preporukama iz Izvještaja o finansijskoj reviziji Javnog preduzeća 
„Visoko Ekoenergija“ d.o.o. Visoko za 2021. godinu utvrđeno je da, od ukupno 18 datih preporuka:  

• četiri preporuke su realizovane (23%); 

• dvije preporuke su djelimično realizovane (11%); 

• 11 preporuka je nerealizovano (61%); 

• za jednu preporuku nije izvršena ocjena postupanja (5%). 

 

Na osnovu prikupljenih revizorskih dokaza i izvršene ocjene postupanja po preporukama 
zaključeno je da nisu preduzeti odgovarajući koraci na implementaciji datih preporuka jer je ostalo 11 
nerealizovanih i dvije djelimično realizovane. Iako je Društvo postupilo u skladu sa članom 16. stav 3. 
Zakona o reviziji institucija u FBiH i donijelo program mjera za prevazilaženje slabosti i nepravilnosti 
identifikovanih u revizorskom izvještaju, konstatovano je da nisu poduzimane dovoljne aktivnosti na 
realizaciji preporuka. Preporučuje se nastavak rada i intenziviranje aktivnosti na realizaciji preostalih 
preporuka, s ciljem jačanja sistema internih kontrola i otklanjanja utvrđenih nepravilnosti. 

 

 
 
 
Sarajevo, 1. 9. 2026. godine 
 
 
 

 
 

 

ZAMJENICA GENERALNOG REVIZORA 

Nina Džidić, s. r.  

GENERALNI REVIZOR  

Mirza Kudić, s. r. 

II. IZVJEŠTAJ O POSTUPANJU PO PREPORUKAMA 

1. UVOD 

Ured za reviziju institucija u FBiH (u daljnjem tekstu: Ured za reviziju) izvršio je finansijsku reviziju 
Javnog preduzeća „Visoko Ekoenergija“ d.o.o. Visoko (u daljnjem tekstu: Društvo) za 2021. godinu, 
sačinio Izvještaj o izvršenoj reviziji i dao mišljenje s rezervom o finansijskim izvještajima i mišljenje s 
rezervom o usklađenosti poslovanja sa zakonskim i ostalim propisima. U Izvještaju je dato 18 preporuka 
s ciljem otklanjanja uočenih propusta i nedostataka.  

Društvo je postupilo u skladu s članom 16. tačka 3. Zakona o reviziji institucija u FBiH i obavijestilo 
o preduzetim radnjama radi prevazilaženja nepravilnosti identifikovanih u revizorskom izvještaju.  

Praćenjem su obuhvaćene aktivnosti subjekta na implementaciji preporuka do 30. 6. 2025. godine 
a uvažene su i informacije o poduzetim aktivnostima do sačinjavanja ovog Izvještaja. Podaci i 
informacije o preduzetim aktivnostima prikupljene su putem Upitnika o postupanju po preporukama 
(u daljnjem tekstu: Upitnik), dostavljene dokumentacije, te putem analize važeće regulative relevantne 
za subjekta. 

Društvo je uz odgovore na Upitnik trebalo dostaviti relevantnu dokumentaciju kojom dokazuje 
odgovore. Ukoliko relevantna dokumentacija nije dostavljena uz Upitnik ili do okončanja praćenja 
postupanja po preporukama, smatra se da aktivnosti na realizaciji preporuka nisu preduzete. 

Analizom dostavljene dokumentacije, odgovora na Upitnik i informacija dobivenih na osnovu 
provedenih intervjua izvršena je ocjena postupanja po preporukama, koja je klasifikovana prema 
sljedećim kategorijama: 

➢ realizovana preporuka 
➢ djelimično realizovana preporuka 

➢ nerealizovana preporuka  
➢ preporuka za koju nije izvršena ocjena postupanja 

U tabeli je pregled datih preporuka u Izvještaju o finansijskoj reviziji Javnog preduzeća „Visoko 
Ekoenergija“ d.o.o. Visoko za 2021. godinu, koje su predmet praćenja: 

 

REDNI 
BROJ 

PREPORUKA 
POGLAVLJE/ 

TAČKA 

1. 

Uskladiti interne akte sa zakonskim i drugim propisima koje je Društvo u 
obavezi primjenjivati i donijeti nedostajuće interne akte kojima će se regulisati 
ključni procesi poslovanja, kako bi se uspostavio funkcionalan sistem internih 
kontrola Društva. 

4. 

2. 
Potrebno je da Društvo, u skladu sa Zakonom o javnim preduzećima u FBiH, 
učini javnim informacije o svom poslovanju s ciljem dostupnosti i uvida javnosti 
u rad i trošenje javnih sredstava. 

4. 

3. 
Potrebno je da Nadzorni odbor provede konkursnu proceduru i izvrši imenovanje 
izvršnog direktora Društva u skladu sa Zakonom o javnim preduzećima u FBiH i 
Statutom Društva. 

4. 

4. 
Formirati Odbor za reviziju u skladu sa Zakonom o javnim preduzećima u FBiH, 
Zakonom o računovodstvu i reviziji u FBiH i Statutom Društva. 

4. 

5. 

Postupiti u skladu s odredbama Uredbe o organizaciji i regulaciji sektora gasne 
privrede na pribavljanju potrebne dozvole za obavljanje energetske djelatnosti, 
sačinjavanju plana za krizna stanja i pripremanju izvještaja nadležnom federalnom 
ministarstvu. 

5. 

6. 

Uprava Društva treba pravovremeno izraditi i nadgledati realizaciju trogodišnjeg 
plana poslovanja kako bi za period za koji je donesen predstavljao osnov poslovnih 
aktivnosti Društva, u skladu sa Zakonom o javnim preduzećima u FBiH i Statutom 
Društva, i dostaviti ga Uredu za reviziju institucija u FBiH i nadležnom ministarstvu, 
te korigovati Statut u dijelu dostavljanja trogodišnjeg plana poslovanja, shodno 
članu 22. Zakona o javnim preduzećima. 

6. 

7. 
Izvršiti procjenu troškova i potrebnog vremena za očitanje potrošnje gasa, 
praćenje ispravnosti mjerno-regulacione stanice i sistema odorizacije, te ocijeniti 
potrebu sistematizovanja radnih mjesta za ovu vrstu posla. 

7.1.2. 

8. 
Postupati u skladu s Odlukom Vlade FBiH koja se odnosi na plaćanje posebne takse 
za izmirenje duga za utrošeni prirodni gas u periodu 1992–1995. godine. 

7.1.2. 

9. 
Na datum bilansa izvršiti procjenu umanjenja vrijednosti stalnih sredstava u skladu 
s Pravilnikom o računovodstvenim politikama i zahtjevom MRS-a 36 – Umanjenje 
vrijednosti sredstava, s ciljem fer i istinite prezentacije finansijskih izvještaja. 

7.2.1. 

10. 
Na datum bilansa izvršiti procjenu neto nadoknadive vrijednosti zaliha u skladu s 
Pravilnikom o računovodstvenim politikama i zahtjevima MRS-a 2 – Zalihe, radi 
realnog iskazivanja imovine i finansijskog rezultata. 

7.2.2.1 

11. 
Uskladiti Pravilnik o blagajničkom poslovanju sa Statutom i Zakonom o javnim 
preduzećima u FBiH u dijelu kojim se propisuje davanje pozajmica fizičkim licima. 

7.2.2.2 

12. 

Uskladiti Pravilnik o računovodstvenim politikama sa Zakonom o javnim 
preduzećima u FBiH na način da se otpis potraživanja može vršiti isključivo uz 
pisano ovlaštenje Nadzornog odbora, te propisati postupke naplate i poduzimati 
aktivnosti na naplati sumnjivih i spornih potraživanja. 

7.2.2.3 

13. 
Za sva potraživanja izvršiti procjenu očekivanih kreditnih gubitaka u skladu sa 
MSFI-jem 9 – Finansijski instrumenti, radi realnog iskazivanja imovine i finansijskog 
rezultata. 

7.2.2.3 

14. 
Izvršiti potpuni popis sredstava i obaveza i usaglasiti knjigovodstvene evidencije sa 
stvarnim stanjem utvrđenim popisom, u skladu sa Zakonom o računovodstvu i 
reviziji u FBiH. 

7.2.4.4 

15. 

Bilješke uz finansijske izvještaje sastavljati u skladu sa zahtjevima MRS-a 1 – 
Prezentacija finansijskih izvještaja, i zahtjevima ostalih Međunarodnih 
računovodstvenih standarda i Međunarodnih standarda finansijskog 
izvještavanja. 

7.5 

16. 

Plan nabavki donijeti nakon usvajanja finansijskog plana, kako nalaže Pravilnik o 
javnim nabavkama roba, usluga i radova. U slučaju značajnog odstupanja između 
planiranih i realizovanih javnih nabavki, blagovremeno sačiniti izmjene i dopune 
plana. 

8. 

17. 

U potpunosti primjenjivati odredbe Statuta Društva kojim se propisuje postupak 
javnih nabavki, odnosno pribavljanje prethodne pismene saglasnosti većine 
članova Nadzornog odbora za zaključivanje ugovora iznad 10.000 KM i 
izvještavanje o nabavkama nadležnih odbora u propisanim rokovima. 

8. 

18. 

Postupke javnih nabavki provoditi uz dosljednu primjenu procedura propisanih 
Zakonom o javnim nabavkama, njegovim provedbenim i vlastitim aktima, kako bi 
se osigurala transparentnost i omogućio veći stepen stvarne konkurencije i 
efikasnije trošenje javnih sredstava. 

8. 

2. OCJENA POSTUPANJA PO PREPORUKAMA 

Na osnovu izvršenog praćenja konstatovano je da, od ukupno 18 datih preporuka:  

• četiri preporuke su realizovane (23%); 

• dvije preporuke su djelimično realizovane (11%); 

• 11 preporuka je nerealizovano (61%); 

• za jednu preporuku nije izvršena ocjena postupanja (5%). 

U prilogu ovog Izvještaja nalazi se upitnik o postupanju u kojem je Društvo dalo ocjenu i komentar za 
svaku preporuku, te ocijenilo da je realizovalo šest preporuka, djelimično realizovalo šest preporuka, četiri 
nije realizovalo, dok je dvije preporuke ocijenilo neprovodivim.  

Na osnovu provedenog praćenja postupanja po preporukama utvrdili smo da se ocjene revizora 
razlikuju od ocjene Društva. Zaključci revizora zasnivaju se na revizorskim dokazima i datim 
obrazloženjima odgovornih lica, i za svaku ocjenu dat je odgovarajući komentar. 

2.1  Realizovane preporuke 

Društvo je realizovalo sljedeće preporuke: 

Red. 
br. 

PREPORUKA 
 

 KOMENTAR REVIZORA 

1. 

Potrebno je da Društvo, u skladu sa 
Zakonom o javnim preduzećima u FBiH, 
učini javnim informacije o svom poslovanju 
s ciljem dostupnosti i uvida javnosti u rad i 
trošenje javnih sredstava. 

 

 

Društvo je na internetskoj stranici objavilo 
informacije o poslovanju, i to: analizu 
finansijskih izvještaja, revizorske izvještaje i 
informacije o drugim značajnim 
aktivnostima, u skladu sa Zakonom o 
javnim preduzećima u FBiH. 

2. 

Formirati Odbor za reviziju u skladu sa 
Zakonom o javnim preduzećima u FBiH, 
Zakonom o računovodstvu i reviziji u FBiH 
i Statutom Društva. 

 

 

Skupština Društva je 17. 11. 2022. godine 
donijela Odluku o imenovanju Odbora za 
reviziju5 na mandatni period od četiri godine, 
u  skladu sa Zakonom o javnim preduzećima u 
FBiH, Zakonom o računovodstvu i reviziji u 
FBiH i Statutom Društva. 

3. 

U potpunosti primjenjivati odredbe 
Statuta Društva kojim se propisuje 
postupak javnih nabavki, odnosno 
pribavljanje prethodne pismene 
saglasnosti većine članova Nadzornog 
odbora za zaključivanje ugovora iznad 
10.000 KM i izvještavanje o nabavkama 
nadležnih odbora u propisanim 
rokovima. 

 

 

Uvidom u dokumentaciju vezanu za 
uzorkovane javne nabavke aparata za 
detekciju gasa i cijevi za gas konstatovano je 
da je Uprava Društva za zaključivanje ugovora 
iznad 10.000 KM pribavila prethodne 
pismene saglasnosti većine članova 
Nadzornog odbora.6 Također, utvrđeno je da 
je Uprava izvještavala  nadležne odbore7 o 
zaključenim ugovorima nakon provedenih 
javnih nabavki, u propisanim rokovima, kako 
je propisano odredbama Statuta Društva.   

 
5 Broj: S-055-IV/22 
6 Odluka o davanju saglasnosti na pokretanje postupka javne nabavke aparata za detekciju gasa od 22. 1. 2025. i Odluka o davanju 
saglasnosti na pokretanje postupka javne nabavke PEHD cijevi za gas od 13. 3. 2025. godine 
7 Nadzorni odbor i Odbor za reviziju Društva 

4. 

Postupke javnih nabavki provoditi uz 
dosljednu primjenu procedura 
propisanih Zakonom o javnim 
nabavkama, njegovim provedbenim i 
vlastitim aktima, kako bi se osigurala 
transparentnost i omogućio veći stepen 
stvarne konkurencije i efikasnije trošenje 
javnih sredstava. 

 

 

U Izvještaju za 2021. godinu konstatovano je 
da Društvo za dio javnih nabavki nije 
provodilo postupke, niti ih je planiralo u 
skladu sa Zakonom o javnim nabavkama. 
Utvrđene nepravilnosti odnosile su se na 
nabavku goriva, usluge tekućeg održavanja 
(krečenja) prostorija, te nabavku sirovina i 
materijala potrebnih za obavljanje osnovne 
djelatnosti.  
Uvidom u Plan javnih nabavki za 2025. godinu 
utvrđeno je da su predmetne nabavke 
planirane i da su se provodili postupci u skladu 
sa Zakonom o javnim nabavkama i vlastitim 
aktima Društva. 

2.2 Djelimično realizovane preporuke 

Društvo je djelimično realizovalo sljedeće preporuke:  
 

Red. 
br. 

PREPORUKA  KOMENTAR REVIZORA 

1. 

Uskladiti interne akte sa zakonskim i 
drugim propisima koje je Društvo u 
obavezi primjenjivati i donijeti 
nedostajuće interne akte kojima će se 
regulisati ključni procesi poslovanja, kako 
bi se uspostavio funkcionalan sistem 
internih kontrola. 

 

Nadzorni odbor je 16. 3. 2022. godine donio 
Zaključak kojim je zadužio direktora da 
angažuje knjigovodstvenu agenciju koja će, u 
skladu sa važećim i drugim propisima, izraditi 
sve nedostajuće pravilnike spomenute u 
preporukama Ureda za reviziju. Uvidom u 
dostavljenu dokumentaciju konstatovano je 
da je Društvo poduzelo određene aktivnosti 
na usklađivanju postojećih i donošenju 
sljedećih internih akata: Pravilnik o plaćama, 
dodacima i naknadama plaće (2025), 
Pravilnik o radu (2024), Pravilnik o 
organizaciji rada i sistematizaciji radnih 
mjesta (2025), Pravilnik o ličnim zaštitnim 
sredstvima i ličnoj zaštitnoj opremi i interni 
akt o zaštiti na radu (2023). Međutim, za 
pojedine poslovne procese utvrđeno je da 
još uvijek nisu doneseni interni akti (pravilnik 
o načinu plaćanja komunalnih usluga, 
procedure za naplatu sumnjivih i spornih 
potraživanja), niti je izvršeno usklađivanje 
određenih pravilnika sa važećim propisima 
(Pravilnik o blagajničkom poslovanju, 
Pravilnik o računovodstvenim politikama i 
Pravilnik o računovodstvu). Također, novi 
Statut donesen 17. 11. 2022. godine i dalje 
nije usklađen sa Zakonom o javnim 
preduzećima u FBiH u dijelu dostavljanja 
trogodišnjeg plana nadležnim institucijama. 

Zbog navedenog nije u potpunosti 
uspostavljen funkcionalni sistem internih 
kontrola. 

2. 

Izvršiti potpuni popis sredstava i obaveza i 
usaglasiti knjigovodstvene evidencije sa 
stvarnim stanjem utvrđenim popisom, u 
skladu sa Zakonom o računovodstvu i 
reviziji u FBiH. 

 

Društvo je preporuku ocijenilo 
realizovanom. Međutim, uvidom u 
dokumentaciju o izvršenom popisu za 2024. 
godinu utvrđeno je da popis nije izvršen u 
potpunosti u skladu sa Zakonom o 
računovodstvu i reviziji u Federaciji BiH. 
Naime, popisom nisu obuhvaćene pojedine 
pozicije bilansa, koje su i u Izvještaju o 
finansijskoj reviziji za 2021. godinu bile 
predmet nalaza, kao što su potraživanja za 
više plaćeni porez na dobit u iznosu od 
30.998 KM. Također, nije izvršen potpun 
popis izvora sredstava, s obzirom na to na 
nije popisan dio pasivnih vremenskih 
razgraničenja evidentiran na poziciji 
obračunatih prihoda narednog perioda u 
iznosu od 118.857 KM. Zbog navedenog, 
preporuka je ocijenjena djelimično 
realizovanom. 

2.3 Nerealizovane preporuke 

Društvo nije realizovalo sljedeće preporuke:  
 

Red. 
br. 

PREPORUKA  KOMENTAR REVIZORA 

1. 

Potrebno je da Nadzorni odbor provede 
konkursnu proceduru i izvrši imenovanje 
izvršnog direktora Društva u skladu sa 
Zakonom o javnim preduzećima u FBiH i 
Statutom Društva. 

 

Društvo je preporuku ocijenilo kao 
neprovodivu. Međutim, shodno Statutu, 
Upravu društva čine direktor i izvršni direktor 
za tehničke poslove. Utvrđeno je da, nakon 
penzionisanja prethodnog izvršioca, 
Nadzorni odbor nije provodio konkurs za 
imenovanje novog izvršnog direktora za 
tehničke poslove, pri čemu je dato 
obrazloženje da za navedeno nije postojala 
potreba. Imajući u vidu odredbe Statuta koje 
propisuju da direktor i izvršni direktor čine 
Upravu, a da Društvo nije poduzimalo 
aktivnosti kako bi popunilo radno mjesto 
izvršnog direktora, ova preporuka je 
ocijenjena kao nerealizovana. 

2. 

Postupiti u skladu s odredbama Uredbe o 
organizaciji i regulaciji sektora gasne 
privrede na pribavljanju potrebne dozvole 
za obavljanje energetske djelatnosti, 
sačinjavanju plana za krizna stanja i 

 

Društvo nije poduzimalo aktivnosti kako bi 
pribavilo dozvolu za obavljanje energetske 
djelatnosti od nadležnog Federalnog 
ministarstva energije, rudarstva i industrije, 
nije sačinilo plan za krizna stanja i nije 
pripremilo izvještaj o pouzdanosti i 

pripremanju izvještaja nadležnom 
federalnom ministarstvu. 

efikasnosti distribucijskog sistema, izvršenju 
plana razvoja i kvalitetu zadovoljavanja 
potreba korisnika, što nije u skladu sa 
odredbama Uredbe Vlade FBiH. 

3. 

Uprava Društva treba pravovremeno 
izraditi i nadgledati realizaciju 
trogodišnjeg plana poslovanja kako bi za 
period za koji je donesen predstavljao 
osnov poslovnih aktivnosti Društva, u 
skladu sa Zakonom o javnim preduzećima 
u FBiH i Statutom Društva, i dostaviti ga 
Uredu za reviziju institucija u FBiH i 
nadležnom ministarstvu, te korigovati 
Statut u dijelu dostavljanja trogodišnjeg 
plana poslovanja, shodno članu 22. 
Zakona o javnim preduzećima. 

 

Prema prezentovanom, Skupština Društva je 
17. 11. 2022. godine donijela novi Statut. 
Međutim, Statut Društva i dalje nije usklađen 
sa Zakonom o javnim preduzećima u FBiH u 
dijelu dostavljanja trogodišnjeg plana 
nadležnim institucijama, za šta je bila data 
preporuka. Kao i 2021. godine, Uprava nije 
postupila u skladu sa zakonskim propisima u 
dijelu sačinjavanja i dostavljanja trogodišnjeg 
plana poslovanja za period 2024-2026, kako 
bi trogodišnji plan bio osnova za poslovne 
aktivnosti Društva. 

4. 

Izvršiti procjenu troškova i potrebnog 
vremena za očitanje potrošnje gasa, 
praćenje ispravnosti mjerno-regulacione 
stanice i sistema odorizacije, te ocijeniti 
potrebu sistematizovanja radnih mjesta 
za ovu vrstu posla. 

 

Društvo je ovu preporuku ocijenilo 
djelimično realizovanom, pri čemu je 
prezentovalo obrazloženje i zaključena tri 
ugovora sa dobavljačima tokom 2025. 
godine za usluge sufinansiranja izrade 
tehničkih pravila iz oblasti transporta, 
distribucije i primjene prirodnog gasa,8 za 
usluge inspekcije (verifikacije) mjerila 
protoka gasa9 i za godišnju članarinu u 
Udruženju za gas BiH.10 U obavljenoj reviziji 
za 2021. godinu konstatovano je da je 
Društvo od 2006. godine kontinuirano 
zaključivalo ugovore o djelu sa istim fizičkim 
licem za obavljanje poslova očitavanja 
mjesečne potrošnje gasa, te praćenja 
ispravnosti mjerno-regulacione stanice i 
sistema odorizacije,11 zbog čega je i data ova 
preporuka. Za vrijeme praćenja postupanja 
po preporukama nije prezentovana 
dokumentacija koja potvrđuje da je Društvo 
izvršilo procjenu troškova i potrebnog 
vremena za obavljanje poslova očitavanja 
potrošnje gasa, praćenja ispravnosti mjerno-
regulacione stanice i praćenja ispravnosti 
rada sistema odorizacije, te na osnovu toga 
ocijenilo potrebu sistematizovanja radnih 
mjesta za ovu vrstu posla. Imajući u vidu da 
se prezentovano obrazloženje i zaključeni 
ugovori ne mogu povezati sa konstatovanim 
nalazom niti datom preporukom, preporuka 
je ocijenjena nerealizovanom.   

 
8 Ugovor sa preduzećem Istraživačko-razvojni centar za gasnu tehniku – IGT d.o.o. Sarajevo, u vrijednosti od 33.000 KM od 17. 10. 2025. 
godine 
9 Ugovor sa preduzećem Sarajevogas d.o.o. Sarajevo, prema važećem Cjenovniku, od 10. 2. 2025. godine 
10 Ugovor sa Udruženjem za gas u BiH, u vrijednosti od 3.000 KM 
11 Sistem odorizacije je proces dodavanja prepoznatljivog mirisa prirodnom gasu radi bezbjednosti. 

5. 

Na datum bilansa izvršiti procjenu 
umanjenja vrijednosti stalnih sredstava u 
skladu s Pravilnikom o računovodstvenim 
politikama i zahtjevom MRS-a 36 – 
Umanjenje vrijednosti sredstava, s ciljem 
fer i istinite prezentacije finansijskih 
izvještaja. 

 

Društvo je preporuku ocijenilo djelimično 
realizovanom. U obavljenoj finansijskoj 
reviziji za 2021. godinu konstatovano je da 
Društvo na datum bilansa nije vršilo ocjenu 
postoje li bilo kakvi pokazatelji da je 
vrijednost nekog sredstva umanjena, niti je 
vršena procjena nadoknadive vrijednosti za 
takva sredstva, u skladu sa članom 10. 
Pravilnika o računovodstvenim politikama i 
shodno paragrafu 9 i ostalim zahtjevima iz 
MRS-a 36 – Umanjenje vrijednosti 
sredstava.12 Prema prezentovanoj 
dokumentaciji, Društvo je vršilo samo 
procjenu vrijednosti za dva teretna vozila 
namijenjena prodaji u 2025. godini. 
Međutim, nije prezentovana dokumentacija 
koja potvrđuje da je Društvo na datum 
bilansa identifikovalo postojanje indikatora 
značajnog/umanjenja vrijednosti stalnih 
sredstava u smislu MRS-a 36 – Umanjenje 
vrijednosti sredstava, zbog čega je preporuka 
ocijenjena nerealizovanom. 

6. 

Na datum bilansa izvršiti procjenu neto 
nadoknadive vrijednosti zaliha u skladu s 
Pravilnikom o računovodstvenim 
politikama i zahtjevima MRS-a 2 – Zalihe, 
radi realnog iskazivanja imovine i 
finansijskog rezultata. 

 

Društvo nije prezentovalo dokaze da prati 
ročnu strukturu zaliha i da utvrđuje njihovu 
neto nadoknadivu vrijednost na datum 
bilansa, što nije u skladu sa zahtjevima iz 
paragrafa 9. MRS-a 2 – Zalihe i članom 22. 
Pravilnika o računovodstvenim politikama, 
zbog čega se preporuka ocjenjuje 
nerealizovanom.13  

7. 

Uskladiti Pravilnik o blagajničkom 
poslovanju sa Statutom i Zakonom o 
javnim preduzećima u FBiH u dijelu kojim 
se propisuje davanje pozajmica fizičkim 
licima. 

 

Iako je Nadzorni odbor zadužio direktora da 
angažuje knjigovodstvenu agenciju radi 
izrade nedostajućih internih akata i njihovog 
usklađivanja sa važećim propisima, shodno 
preporukama Ureda za reviziju, u postupku 
praćenja realizacije preporuke nije 
prezentovana dokumentacija koja potvrđuje 
da je izvršeno usklađivanje Pravilnika o 
blagajničkom poslovanju sa odredbama 
Statuta Društva i Zakona o javnim 
preduzećima u Federaciji BiH u dijelu 
davanja pozajmica fizičkim licima.14 
 

 
12 Cilj procjene je utvrditi knjigovodstvenu, tržišnu, nadoknadivu, sadašnju, fer, zamjensku, likvidacionu i/ili poslovnu vrijednost pravnih lica, 
odnosno imovine, obaveza i kapitala, na osnovu vjerodostojne dokumentacije, fizičke sposobnosti predmeta procjene i budućih novčanih 
primitaka i izdataka, u skladu sa pravilima struke. Također, u skladu sa MRS-om 16 – Nekretnine, postrojenja i oprema, paragraf 51, 
potrebno je preispitati ostatak vrijednosti i korisni vijek upotrebe imovine barem jednom na kraju svake finansijske godine. Članovima 27. i 
28. Zakona o računovodstvu i reviziji u FBiH propisano je da su subjekti od javnog interesa obavezni, po potrebi i u situacijama kada to 
zahtijevaju MRS/MSFI, izvršiti procjenu vrijednosti ukupne imovine, obaveza i/ili kapitala sa stanjem na dan kada završava poslovna godina, 
te izvještaj o izvršenoj procjeni učiniti javno dostupnim. 
13 Prema kojima se zalihe vrednuju po trošku ili neto prodajnoj vrijednosti, zavisno od toga koja je niža 
14 Zaključak Nadzornog odbora od 16. 3. 2022. godine 

8. 

Uskladiti Pravilnik o računovodstvenim 
politikama sa Zakonom o javnim 
preduzećima u FBiH na način da se otpis 
potraživanja može vršiti isključivo uz 
pisano ovlaštenje Nadzornog odbora, te 
propisati postupke naplate i poduzimati 
aktivnosti na naplati sumnjivih i spornih 
potraživanja. 

 

Društvo je ovu preporuku ocijenilo 
djelimično realizovanom, pri čemu je dalo 
obrazloženje da se otpis potraživanja vršio uz 
saglasnost Nadzornog odbora. Međutim, 
imajući u vidu da Društvo nije donijelo interni 
akt o postupku naplate potraživanja, nije 
pokretalo sudske postupke radi naplate 
sumnjivih i spornih potraživanja i da nije 
prezentovalo dokaz da je uskladilo Pravilnik 
o računovodstvenim politikama sa Zakonom 
o javnim preduzećima u FBiH,15 na šta se 
odnosila data preporuka, preporuka je 
ocijenjena nerealizovanom. 

9. 

Za sva potraživanja izvršiti procjenu 
očekivanih kreditnih gubitaka u skladu sa 
MSFI-jem 9 - Finansijski instrumenti, radi 
realnog iskazivanja imovine i finansijskog 
rezultata. 

 

Društvo je ovu preporuku ocijenilo 
djelimično realizovanom. Imajući u vidu da 
do okončanja revizije praćenja Društvo nije 
prezentovalo relevantnu dokumentaciju u 
vidu dokaza, utvrđeno je da se za 
potraživanja i dalje ne vrši procjena 
očekivanih kreditnih gubitaka u skladu sa 
zahtjevima MSFI-ja 9 – Finansijski 
instrumenti, čime nije osigurano realno 
iskazivanje imovine i finansijskog rezultata. 
Zbog navedenog, ova preporuka je 
ocijenjena nerealizovanom. 

10. 

Bilješke uz finansijske izvještaje sastavljati 
u skladu sa zahtjevima MRS-a 1 – 
Prezentacija finansijskih izvještaja, i 
zahtjevima ostalih Međunarodnih 
računovodstvenih standarda i 
Međunarodnih standarda finansijskog 
izvještavanja. 

 

Društvo je preporuku ocijenilo djelimično 
realizovanom. Uvidom u dostavljenu 
dokumentaciju utvrđeno je da bilješke uz 
finansijske izvještaje za 2024. i 2025. godinu i 
dalje sadrže samo osnovne bilješke, koje 
sadrže statističke podatke po bilansnim 
pozicijama (povećanja, smanjenja, učešća i 
pokazatelje analize finansijskih izvještaja), 
bez dodatnih informacija i pojašnjenja 
relevantnih za razumijevanje finansijskih 
izvještaja. Shodno navedenom, nisu 
ispunjeni zahtjevi MRS-a 1 – Prezentacija 
finansijskih izvještaja, kao ni zahtjevi ostalih 
Međunarodnih računovodstvenih standarda 
i Međunarodnih standarda finansijskog 
izvještavanja u dijelu sastavljanja potpunih 
bilješki uz finansijske izvještaje, zbog čega je 
preporuka ocijenjena nerealizovanom. 

11. 

Plan nabavki donijeti nakon usvajanja 
finansijskog plana kako nalaže Pravilnik o 
javnim nabavkama roba, usluga i radova. 
U slučaju značajnog odstupanja između 
planiranih i realizovanih javnih nabavki, 
blagovremeno sačiniti izmjene i dopune 
plana. 

 

Društvo je preporuku ocijenilo 
realizovanom. Međutim, u Izvještaju o 
finansijskoj reviziji za 2021. godinu 
konstatovano je da je Plan javnih nabavki 
Nadzorni odbor usvojio u januaru 2021. 
godine, a Plan rada za 2021. godinu 
(finansijski plan za 2021. godinu) tek 28. 4. 

 
15 prema kojem se otpis potraživanja može izvršiti isključivo uz pisano ovlaštenje Nadzornog odbora 

2021. godine, što nije u skladu sa članom 6. 
Pravilnika o javnim nabavkama roba, usluga i 
radova, kojim je propisano da se plan 
nabavki donosi u roku od 60 dana od dana 
donošenja finansijskog plana, poštujući 
pravila o njegovom sačinjavanju i 
dostavljanju koja su propisana zakonskim i 
podzakonskim propisima. 
Uvidom u prezentovanu dokumentaciju 
utvrđeno je da je Nadzorni odbor usvojio 
Plan javnih nabavki za 2025. godinu 25. 12. 
2024, dok je Plan rada za 2025. usvojen tek 
19. 5. 2025. godine. Navedeno ukazuje na to 
da Plan javnih nabavki ni u 2025. godini nije 
donesen u skladu sa članom 6. Pravilnika o 
javnim nabavkama roba, usluga i radova. 
Također, utvrđeno je da tokom 2025. godine 
nisu vršene izmjene i dopune Plana javnih 
nabavki, iako je do 30. 6. 2025. godine 
realizovano svega 15% njegove ukupne 
planirane vrijednosti (1.399.972 KM od 
planiranih 9.205.500 KM).16 Shodno 
navedenom, preporuka je ocijenjena 
nerealizovanom. 

2.4 Preporuka za koju nije izvršena ocjena postupanja 

Preporuka za koju nije izvršena ocjena postupanja je sljedeća:   
 

Red. 
br. 

PREPORUKA  KOMENTAR REVIZORA 

1. 

Postupati u skladu s Odlukom Vlade FBiH 
koja se odnosi na plaćanje posebne takse 
za izmirenje duga za utrošeni prirodni gas 
u periodu 1992–1995. godine. 

 

Društvo je dalo obrazloženje da je posebna 
taksa za utrošeni gas u periodu 1992-1995. 
utvrđena Odlukom Vlade FBiH od 4. 2. 
2009. godine17 i da je Društvo prestalo 
plaćati 2018. godine, u skladu sa odlukom 
direktora i instrukcijama Nadzornog 
odbora, koji su zauzeli stav da Društvo nije 
obveznik plaćanja ove naknade budući da 
nije učestvovalo u potrošnji ovog gasa jer je 
osnovano 1997. godine. Prema 
prezentovanoj dokumentaciji, Nadzorni 
odbor je ovaj problem ponovo razmatrao 
16. 3. 2022. godine i donio Zaključak18 
kojim je zadužio direktora da angažuje 
advokate radi pribavljanja stručnog 
mišljenja kako postupati u narednom 

 
16 Prema podacima iz tabele „Pregled planiranih i realizovanih javnih nabavki prema vrsti postupka od 1. 1. do 30. 6. 2025. godine  
17 „Sl. novine FBiH“, broj 8/9 od 6. 2. 2009. godine 
18 Zaključak Nadzornog odbora broj: NO-016-XIII/22 donesen na održanoj sjednici 16. 3. 2022. godine 

periodu vezano za primjenu Odluke Vlade 
FBiH. Imajući u vidu obrazloženje Društva 
za nepostupanje po navedenoj Odluci 
Vlade FBiH, kao i izostanak reakcije 
nadležnih kontrolnih organa za 
nepostupanje po ovoj Odluci, realizaciju 
ove preporuke nismo procjenjivali. 

 

3. POSTUPANJE GRADSKOG VIJEĆA GRADA VISOKO   

Gradsko vijeće Grada Visokog nije razmatralo Izvještaj o finansijskoj reviziji Javnog preduzeća 
„Visoko Ekoenergija“ d.o.o. Visoko za 2021. godinu. 

4. DODATNE PREPORUKE 

S obzirom na to da je praćenjem postupanja po preporukama utvrđeno da su dvije preporuke 
djelimično realizovane i 11 je nerealizovano, dajemo sljedeću preporuku:  

Preporuka Gradskom vijeću Grada Visokog: 

• razmotriti  Izvještaj finansijske revizije praćenja postupanja po preporukama Javnog 
preduzeća „Visoko Ekoenergija“ d.o.o. Visoko za 2021. godinu i preduzeti odgovarajuće 
aktivnosti iz svoje nadležnosti kako bi se osigurala implementacija preostalih preporuka. 

Preporuka Javnom preduzeću „Visoko Ekoenergija“ d.o.o. Visoko: 

• intenzivirati aktivnosti na implementaciji preostalih preporuka iz Izvještaja o 
finansijskoj reviziji Javnog preduzeća „Visoko Ekoenergija“ d.o.o. Visoko za 2021. 
godinu, u cilju jačanja sistema internih kontrola i otklanjanja utvrđenih nepravilnosti.  

 

5. KOMENTARI NA NACRT IZVJEŠTAJA 

Nacrt izvještaja o praćenju postupanja po preporukama iz Izvještaja o finansijskoj reviziji Javnog 
preduzeća „Visoko Ekoenergija“ d.o.o. Visoko za 2021. godinu dostavljen je na komentar 27. 7. 2026. 
godine u skladu s članom 15. Zakona o reviziji institucija u FBiH. Društvo u ostavljenom roku od 15 dana 
nije dostavilo komentar na Nacrt izvještaja. 

Praćenje postupanja po preporukama iz Izvještaja o finansijskoj reviziji Javnog preduzeća „Visoko 
Ekoenergija“ d.o.o. Visoko za 2021. godinu, obavio je revizorski tim u sastavu: Nasiha Biberović – 
voditeljica tima, i Ela Marković – članica tima.  
 
 
 

 
 
 
 
 
 

 

 
 
 
 
 
 

Rukovoditeljica Sektora za finansijsku 
reviziju preduzeća u većinskom 

državnom vlasništvu 
 

Belma Mušinović, s. r. 

Voditeljica tima 
 

Nasiha Biberović, s. r.  
 
 

Rukovoditeljica Sektora za razvoj, 
metodologiju, i upravljanje kvalitetom 

 
 

Mia Buljubašić, s. r.  

6. PRILOG 

